
REGULAMENTO DO TRABALLO DE FIN DE MASTER

Real Decreto 822/2021, do 28 de setembro, polo que se establece a organizacién das
ensefanzas universitarias e o procedemento de aseguramento da sua calidade, dispon
no seu capitulo IV “Organizacion basica das ensefianzas universitarias oficiais de
Master”, artigo 17, que todos os plans de estudios de Master Universitario incluiran un
Traballo de Fin de Master (TFM), que podra contar cun minimo de 6 créditos ECTS e
un maximo de 30, cuxa finalidade é a de comprobar o nivel de dominio dos
cofecementos, competencias e habilidades que alcanzou o/a estudiante, e cuxa
superacion é requisito imprescindible para obter o titulo oficial. Os TFM deberan ser
defendidos nun acto publico, seguindo a normativa que a tal efecto establezca o centro

0 NO seu caso a universidade.

A memoria do Master Universitario en Exercicio Terapéutico en Fisioterapia inclie a
elaboracion e exposicion do TFM e asinalle unha carga lectiva de 9 ECTS a realizar no

segundo semestre.

Co fin de acadar unha carga de traballo semellante en todos e cada un dos TFM que
realizara o alumnado, tendo en conta que van ser titorizados por diversos/as
profesores/as e que habera varios tribunais xulgadores, € conveniente establecer unha

normativa para a elaboracion dos devanditos traballos e para a valoracion dos mesmos.

Baseandose no antedito e no regulamento para o desenvolvemento dos TFM das
titulacions oficiais aprobadas en Consello de Goberno con data 15 de xufio de 2016 e
modificada o 13 de novembro de 2018, a Facultade de Fisioterapia elabora o seguinte

regulamento:
Artigo 1. Obxecto.

1. O presente regulamento ten por obxecto regular a definicion, titoria académica,
procedemento de elaboracién, presentacion publica, avaliacion e revision do
TFM.

2. A aplicacion e interpretacion do presente regulamento corresponderalle a

Comision Académica do Master (CAM).

Artigo 2. Ambito de aplicacion.

As tarefas de titorizacion, avaliaciéon e cualificacion dos TFM forman parte das
obrigas docentes do profesorado, excepto o valedor ou valedora universitario,
que estara eximido de ditas obrigas. A Universidade de Vigo establecera a forma

do seu recofiecemento.

Artigo 3. Definiciéon

O TFM forma parte do plan de estudos do Master Universitario en Exercicio
Terapéutico en Fisioterapia cunha carga lectiva de 9 créditos, debendo ser un
traballo orixinal, realizado de xeito persoal e autbnomo polo alumnado, baixo
titorizacion docente, e debe permitir amosar de xeito integrado a adquisicion dos
contidos formativos e as competencias asociadas ao titulo.

O feito de que o TFM sexa un labor persoal non exclie que, para desenvolver
unha proposta de envergadura suficiente, poidan participar varios/as estudantes,
cada quen cunha parcela precisa da tarefa global. Este feito sera autorizado pola
CAM. Neste caso, o alumnado implicado nun mesmo traballo, compartira a
persoa titora e podera ter o mesmo tribunal de avaliacién, mentres que a
presentacion, defensa e avaliacion seran individuais.

O TFM podera elaborarse en institucions ou empresas externas a Universidade
de Vigo, nos termos que se establezan nos convenios institucionais asinados.
Nese caso existira a figura dunha persoa cotitora pertencente a institucion ou
empresa. A persoa titora académica compartira coa persona cotitora as tarefas
de direccion e orientacion do/a estudante, e sera, en calquera caso,
responsabilidade da persoa titora académica facilitar a Xestion.

A titularidade dos dereitos da propiedade intelectual correspondera ao/a
estudante que o elaborou. Esta titularidade pode compartirse coa persoa titora.
O TFM tera a sua guia docente, axeitada a normativa correspondente.

A avaliacion do TFM sera responsabilidade do titor/a e dun tribunal.

Artigo 4. Matricula.

Para poder realizar a matricula no TFM sera requisito imprescindible ter realizada a

matricula en todas as materias requiridas para finalizar o plan de estudos.

Artigo 5. Coordinacion.
A CAM nomeara un coordinador/a do TFM coas seguintes funcions:

1. Establecer un calendario que constara de:

+ Datas para que os/as alumnos/as soliciten titores/as.

+ Datas de entrega por parte dos/das profesores/as titores/as da relacion de
alumnos/as titorizados/as.

2. Repartir os traballos entre os tribunais, entregando as copias dixitais ao tribunal
correpondente, tendo en conta que ningun tribunal xulgara ningun traballo que
titorizara algun dos seus membros.

3. Ser o referente para o alumnado, e a conexion co CAM para resolver calquera

incidencia.

Artigo 6. Titor/a académicol/a.

1. Os TFM realizaranse baixo a direccién e supervisién dunha persoa que actuara
como titor/a académico/a do TFM.

2. E misién da persoa titora supervisar e orientar ao/a estudante na tematica,
metodoloxia, elaboracion, presentacion e calquera outro aspecto académico, asi
como facilitar a stia xestién, actuando como dinamizadora e facilitadora de todo
0 proceso ata a presentacion e defensa do TFM.

3. Podera actuar como persoa titora calquera docente da Universidade de Vigo, co
visto e prace da Comision Académica do Master. Tamén podera ser persoa titora
calquera docente das universidades participantes nun programa
interuniversitario. Se a natureza do TFM o requirise, poderanse establecer
equipos titoriais que asumiran as tarefas de titorizacion nos termos que
estableza o centro.

4. O/A coordinador/a do TFM sera o/a responsable da substitucion da persoa titora,

temporal ou permanentemente, cando se dean casos de baixa prolongada ou se

produza a finalizacién da sua vinculacion coa Universidade de Vigo, podendo,
neste caso, a CAM decidir o réxime de cotitoria.

5. Atitorizacion do TFM forma parte das obrigas docentes do profesorado, e, como
tal, ter o recofiecemento segundo o estableza a Universidade de Vigo.

6. Cada titor/a de TFM establecera co alumnado que titore, un calendario de
entregas parciais coa antelacion suficiente para permitir a correccion do informe
escrito e o cumprimento do seu depédsito. O incumprimento dos prazos

establecidos condicionara a entrega e defensa do TFM.

Artigo 7. Asignacién da persoa titora e tematica.

1. Para garantir que todo o estudantado matriculado no TFM tefia a titorizacion
correspondente aceptando, na medida do posible, a preferencia dos/as
estudantes e persoas titoras, establécese que:

a. Osl/as titores/as determinaran o nimero de alumnos/as maximo que
desexan titorizar cada curso académico. Asi mesmo, cada titor/a
podera establecer criterios € normas especificas para a aceptacion
dos alumnos/as, como por exemplo establecemento de datas de
entregas parciais ou determinacions de temas especificos sobre os
que desenvolvera o TFM. Os/as alumnos/as seran informados do
anterior.

b. Os/as alumnos/as solicitaran titores/as a principio do outubro.

Estableceranse dous prazos para a solicitude dos/as titores/as.

- Primeiro prazo: Establecerase un prazo comprendido entre duas
datas, onde o alumno/a podera solicitar a titorizacion do titor/a a
través da plataforma MOOVI. Cada alumno/a so podera solicitar
a titorizacion de un/unha profesor/a. Unha vez rematado o
primeiro prazo de solicitudes, cada titor/a debera comprobar
cantas solicitudes recibiu e aceptara os alumnos/as que desexe
titorizar, informando desta elecciéon ao coordinador da materia. A
eleccion dos alumnos/as a titorizar farase a criterio de cada

profesor/a.

No caso de que o numero de solicitudes de alumnos/as para titorizar supere o
namero maximo que o profesor/a desexe/poda titorizar, quedaran alumnos/as
sin titor/a os cales deberan solicitar un novo titor/a no segundo prazo.

- Segundo prazo: Os titores/as con prazas libres para titorizar
poderan volver a ser solicitados/as como titores/as neste segundo
prazo establecido entre duas datas. O procedemento sera igual
que no primeiro prazo, de forma que unha vez recibidas as
solicitudes os profesores/as titores/as aceptaran os/as
alumnos/as a titorizar.

c. Tras os dous prazos de solicitude, se un/unha estudante non ten
titor/a, ofa coordinador/a lle asignara un/unha titor/a entre os
profesores titores/as voluntarios/as de TFM e no caso de non ser
suficientes para o numero de alumnos/as matriculados/as na materia
de TFM sortearase a titoracién entre o resto dos profesores/as da
titulacion.

d. Os/As estudantes acordaran co/coa titor/a o tema do seu TFM, tendo
en conta os temas dos TFM realizados en cursos anteriores aos que
pode accederse a través de MOOVI. Os temas escollidos polo
alumnado/a no curso académico actual seran publicados en MOQOVI.
No caso de realizarse un cambio no tema do TFM no transcurso da
sUa elaboracion, este debera comunicarse ao/a coordinador/a.

e. A adxudicacién dun tema para o TFM e dunha persoa titora tera unha
validez maxima de dous anos. Unha vez transcorridos estes, o/a
estudante tera que volver a realizar un novo proceso de solicitude.

f. O/A estudante podera solicitar cambio na titorizacion do seu TFM, do
mesmo Xxeito que o titor podera solicitar cambio de estudante;

debendo facelo mediante solicitude razoada ao/a coordinador/a.

Artigo 8. Presentacion e defensa.

1. O TFM sera presentado e defendido, coa autorizacién do/a titor/a e tras ter un
informe favorable na Secretaria Virtual subido polo/a seu/sua autor/a, ante un
tribunal de avaliacion que o avaliara e cualificara.

2. As persoas titoras indicaran, no prazo establecido, as persoas que presentaran

o TFM en cada convocatoria.

3. Para a presentacion e defensa do TFM o alumnado debera ter superadas todas

as materias, tal e como se especifica na memoria de verificacion do titulo.

Artigo 9. Avaliacién e cualificacién.

A CAM nomeara tribunais do TFM entre o profesorado do master. Seguiranse os
criterios de categoria docente e antigliidade para a determinacién do/a presidente/a e

do/a secretario/a.

O/A titor/a dun TFM non podera ser membro do tribunal que o cualifique, ainda que si
podera estar presente no acto de defensa e nas deliberacions, tendo dereito a voz pero
non a voto. No caso de que un titor/a queira estar presente na defensa dun TFM dun/ha
alumno/a titorizado/a e éste titor/a sexa membro de un tribunal avaliador de TFMs
debera solicitalo con anterioridade para que un membro suplente de tribunal ocupe o
seu lugar. Debera solicitalo como data limite o dia da distribucién dos TFMs aos

diferentes tribunais.
Avaliacion:

* Unha vez verificado que o traballo se adapta as normas, e superada esta fase,
o/a alumno/a debera expofier e defender o traballo.

O tribunal tera en conta:

* Arelevancia do traballo.

* A presentacion con medios audiovisuais.

* A claridade na exposicion, cinguindose ao tempo marcado de maximo 15
minutos. Sera motivo de non superacion un tempo inferior a 8 ou superior a 17
minutos.

* A defensa ante as preguntas do tribunal.

A nota que acada o alumno/a se corresponde coa media das notas establecidas polos
tres membros do tribunal. A persoa que actie como secretaria custodiara as valoracions

de todos os membros do TFM.

No caso de obter a cualificacion de suspenso, o tribunal de avaliacion achegara un
informe coas recomendacions oportunas ao/a estudante e a persoa titora, de cara a

mellora do TFM e a sua posterior avaliacion.

Os tribunais cubriran e asinaran a acta na secretaria virtual.

Artigo 10. Traballos realizados noutra universidade.

1. De acordo co apartado 3.3 desta normativa, o estudantado pode solicitar a
realizacion do TFM noutra universidade espafola ou estranxeira que conte cun
convenio de intercambio académico coa Universidade de Vigo. A Comision
Académica do Master solicitara unha persoa titora na Universidade de destino e
designarad a persoa responsable do intercambio no centro como cotitora a
efectos de supervisar os tramites a desenvolver na Universidade de Vigo.

2. Para proceder a defensa, o traballo debera recibir previamente o informe
favorable do titor/a na Universidade de destino e o visto e prace da persoa
responsable do intercambio da Universidade de Vigo.

3. A Universidade de destino debera enviar un documento no que conste a

cualificacion obtida, a data de defensa e o nUmero de créditos do TFM.

Aprobado en Xunta de Facultade o 26 de xullo de 2023

